
〈詩一卷。以飲酒果核殽味烹茶齋戒清脩傷時等爲題。皆紀一時之事。凡十七首爲報。　自歎杖頭無孔方。頭上貂蟬乏金黄。醉郷遥遥道路長。傲牎〉

〈新釀汲新凉指㸃銀瓶難索嘗空教金縷唱秋娘。遥想玳席行觴忙。綉叚裝簾篩妙香。夣熟有時歸故郷。賜我屈巵澆客腸。　不堪羈寓天一方。無〉

〈心佩紫兼懷黄。侍酒無由道路長。如意至今質西凉。䇹溪竹葉儻許嘗。藝色何須留窈娘。緬懷星郎抛令忙。席上㣲聞雞舌香。支頤騰騰之醉郷。惟〉

〈有麴生可娱腸。　席中珎核來異方。烏椑正緑金棖黄。大谷消梨紫蒂長。蒲萄馬乳堆西凉。深秋楊梅有何嘗。羅浮定逢何二娘。洞庭霜橘苞苴忙。〉

〈吳姬手擘三日香。可憐猶子留他郷。終日忍飢如龜腸。　闊展食前一丈方。羔兒釀酒鵝兒黄。千里蒪𦎟紫絲長。乳肫豐貯琉璃凉。䓑韲豆粥得並〉

〈嘗。尊前何用緑珠娘。貊炙羗煮庖厨忙。盌靣濃封龍腦香魯衛勾吳莫誇郷。南北兩烹慰中腸。　客居貧病醫無方忍飢靣作瞿曇黄。楓葉蕭蕭風〉

〈陣長。東厢曝背資滄凉鄰家有酒難。偷甞。草書正藉公孫娘家家刈熟畦丁忙有口不識雲子香。令我馳神青暘郷。杯粟有時來實腸。　金杯製宅〉

〈初奠方。夏木陰陰囀鸝黄紫絲步陣百里長。魚軒象服池閣凉。笙歌嘈雜間未嘗何止一曲杜韋娘。珠履玳簮迎送忙。羅幃綉幕圍風香。須臾料理〉

〈龍陽郷。木奴千頭可充腸。　靈芽胯底棊局方。茗椀班班金粟黄。食罷煑香消日長。莫遣薑𥂁資胃凉。廪君所嫉裴不甞。誰是纖纖捧盌娘。識取眞〉

〈腴那得忙。不是沙溪不入香。可須臾醉無何郷。甘膬肥濃能腐腸。纸䆫蒲團竹几方。清曉𦕅翻經卷黄。禪心無累鬚眉長。坐回熱惱生清凉。月六〉

〈腥羶口不甞。眼靜不覷登伽娘。名利從渠朝市忙。象。輕飄柏子香。菰蒪大嚼蜻鼃郷。不教藜莧徒集腸。　淮南空說枕中方。鬼物豈解爲金黄。虎〉

〈龍自衛策㝡長。身閲寒暑無炎凉。王母蟠桃端可甞。何必更值王巵娘。日月跳丸那覺忙。口中自有芝木香。雲裝羽帔入仙郷。爲公洗髓兼浣腸。〉

〈玉軚華芝今省方。西風索索吹繖黄。汳京宫闕秋草長。望風屑涕心凄凉。襲𥺤用命嗟何甞。義軍誰是竹園娘。黠羗何事追奔忙。大似。濃薰返瑰香。〉

〈清蹕何時還都郷。中興慰我九回腸。王漢賔先生集雜詩四首。　有憂烏啼門。有喜鵲噪廬。主人聞啼噪。喜鵲唾老烏。吉㓙實由人。烏鵲何與乎。但〉

〈知預相報。其智各有餘。人智不如鳥。貪喜忌憂虞。遂於烏鵲間。憎愛乃爾殊。福至自福至。禍來貴先圖。二鳥孰有益。嗟哉主人愚。　春蚕口吐絲。生〉


〈人皆仰供。蜘蛛絲滿腹。秪能打飛蟲。衣服與網羅。利害豈可同。蠶生旬月老。蜘蛛無春冬。蠶食惟草木。蜘蛛肉食豊。蠶以繭自縳。蜘蛛掛青空。蜘蛛〉

